
1. Cili është udhëzimi i DESE për mbajtjen e përshtatshme të maskës?   

 

Në këtë kohë, sipas Dokumentit të DESE për Implementimin e Kërkesave të Maskës , të gjithë 

individët në shkolla - përfshirë individët e vaksinuar - duhet të mbajnë maska1. Maskat e 

individëve duhet të mbulojnë plotësisht hundën dhe gojën dhe të përshtaten mirë dhe pa 

boshllëqe në anët e fytyrës së tyre. CDC ka publikuar udhëzime ndihmuese shtesë për mbajtjen e 

duhur të maskave, duke përfshirë vënien e theksit se individët nuk duhet të zgjedhin maska që 

kanë ndonjë vrimë ose vende ajrimi, të tilla si ato për nxjerrjen e frymës, të cilat lejojnë grimcat e 

virusit të dalin. 

 

2. A konsiderohen individët kontakte të ngushta nëse kanë qënë të ekspozuar ndaj një 

individi pozitiv me COVID-19 kur kanë qënë jashtë? 
  

Jo. Si kujtesë, Departamenti i Shëndetit Publik ka përditësuar përkufizimin e tij të një kontakti të 

ngushtë  për t'u përqëndruar në kontaktin që ndodh në ambiente të mbyllura. Si rezultat, koha e 

ekspozimit jashtë nuk llogaritet në përcaktimin e kontaktit të ngushtë të bazuar në kohë. 

Vetëm koha e kaluar në ambient të mbyllur duhet të merret parasysh me qëllim 

identifikimin e kontakteve të ngushta për nxënësit dhe stafin. 
  

Kontaktet e ngushta janë individë të cilët kanë qenë afër deri në 6 feet nga një individ pozitiv me 

COVID-19 janë në ambiente të mbyllura, për të paktën 15 minuta në mënyrë kumulative gjatë 

një periudhe 24-orëshe. Ju lutemi vini re se koha në-rrezik e ekspozimit fillon 48 orë para 

shfaqjes së simptomës (ose koha e testit pozitiv nëse është asimptomatike) dhe vazhdon deri në 

kohën kur individi pozitiv me COVID-19 është izoluar. 
  

3. Nëse individët janë të ekspozuar ndaj një individi pozitiv me COVID-19 jashtë shkollës, 

a mund të marrin pjesë në Test dhe Stay? 
   

Jo. Në këtë kohë, Test and Stay është menduar vetëm për kontakte të ngushta brenda shkollës. 

Kontaktet e ngushta të pavaksinuara që u ekspozuan ndaj një individi pozitiv me COVID-19 në 

familjen e tyre (si vëllezërit e motrat) ose mjedise të tjera joshkollore, duhet të karantinohen në 

shtëpi sipas DPH/DESE dokumenti i Protokolleve për Përgjigjen Ndaj Skenarëve të COVID-19 

– Viti Shkollor 2021-22. Si kujtesë, kontaktet e ngushta të vaksinuara përjashtohen nga 

protokollet e karantinës dhe nuk marrin pjesë në Test and Stay. 

 

4. Çfarë protokollesh COVID-19 duhet të ndjekin nxënësit në shkollat profesionale/teknike 

në praktikat dhe bashkëpunimet e tyre jashtë shkollës? 

 

Nxënësit duhet të ndjekin kërkesat e COVID-19 siç specifikohet nga vendi i vendosjes jashtë. 

Nëse nxënësit nuk dëshirojnë të jenë në përputhje me kërkesat e vendit së caktuar të tyre, 

shkollave profesionale / teknike nuk u kërkohet t'u gjejnë atyre një vend alternativ. 

 

https://www.doe.mass.edu/covid19/on-desktop/mask-requirement/
https://www.cdc.gov/coronavirus/2019-ncov/prevent-getting-sick/cloth-face-cover-guidance.html#feasibility-adaptations
https://www.mass.gov/info-details/about-covid-19-testing#how-do-i-know-if-i-am-a-close-contact-of-someone-with-covid-19?-
https://www.mass.gov/info-details/about-covid-19-testing#how-do-i-know-if-i-am-a-close-contact-of-someone-with-covid-19?-
https://www.doe.mass.edu/covid19/on-desktop/protocols/
https://www.doe.mass.edu/covid19/on-desktop/protocols/


5. A mund t'i heqin maskat individët kur nxënësit marrin shërbime të të folurit dhe 

gjuhës? 

 
Maskat duhet të mbahen gjatë shërbimeve të të folurit dhe gjuhës, me maska të tejdukshme të 

fytyrës të preferuara. Nëse nxënësit nuk janë në gjendje të marrin shërbimet në mënyrë efektive 

kur individët mbajnë një maskë pëlhure dhe shkolla nuk ka akses në maska të tejdukshme të 

fytyrës, mund të mbahet një mburojë për fytyrën (face shield). Individët mundësisht duhet të 

mbajnë distancën sa herë që hiqen maskat. 

  

6. A ka ndryshuar DESE/DPH përkufizimin e një kontakti të ngushtë në dokumentin e 

fundit të Protokolleve për Përgjigjen Ndaj Skenarëve të COVID-19 – Viti Shkollor 2021-22? 

 

Jo. Përkufizimi i një kontakti të ngushtë nuk ka ndryshuar nga udhëzimet e DESE në fund të vitit 

të kaluar shkollor dhe vazhdon të përafrohet me udhëzimet e MA DPH për kontaktet e ngushta. 

Në disa raste, protokollet kërkuara të karantinës për kontaktet e ngushta kanë ndryshuar dhe 

përshkruhen dokumentin e Protokolleve për Përgjigjen Ndaj Skenarëve të COVID-19 – Viti 

Shkollor 2021-22. Si kujtesë, individët e vaksinuar asimptomatikë nuk kanë nevojë të ndjekin 

protokollet e karantinës. Megjithatë, çdo kontakt i ngushtë duhet të monitorojë simptomat për 14 

ditë. 

 

7. A mund të marrin pjesë individët simptomatikë në Test dhe Stay? 

 

Jo. Individët simptomatikë (siç përcaktohet në faqen 3 të dokumentit të  Protokolleve për 

Përgjigjen Ndaj Skenarëve të COVID-19 – Viti Shkollor 2021-22) nuk mund të marrin pjesë 

në Test and Stay. 

 

Megjithatë, nëse një kontakt i ngushtë ka simptoma dhe simptomat largohen para ditës së 7 -të, 

ata mund të kthehen në shkollë dhe të marrin pjesë në programin Test and Stay pasi të kenë 

marrë një test negativ PCR. Ju lutemi referojuni faqes 4 të  Protokolleve për Përgjigjen Ndaj 

Skenarëve të COVID-19 – Viti Shkollor 2021-22 për të parë se cilët individë përjashtohen nga 

Test dhe Stay dhe protokollet e tjera të karantinës. 

 

Nëse simptomat (siç përcaktohen në faqen 3) shfaqen kur një individ merr pjesë në Test and 

Stay, ata duhet të shkojnë në shtëpi dhe të izolohen derisa simptomat të largohen. Ju lutemi vini 

re se largimi i simptomave përkufizohet si një përmirësim i simptomave dhe të qenit pa 

temperaturë për të paktën 24 orë pa përdorimin e ilaçeve për uljen e temperaturës. 

 

8. Kur individët që marrin pjesë në Test and Stay nuk janë në shkollë, a u kërkohet atyre 

të karantinohen? 

 

Në përputhje me udhëzimet e DPH, individët që marrin pjesë në Test and Stay duhet të 

qëndrojnë në shtëpi dhe të karantinohen sa herë që nuk janë në mjediset e shkollës, për 

kohëzgjatjen e periudhës së Test and Stay. Si një kujtesë, siç theksohet në faqen 6 të dokumentit 

të Protokolleve për Përgjigjen Ndaj Skenarëve të COVID-19 – Viti Shkollor 2021-22, individët 

mund të marrin pjesë në aktivitetet shkollore gjatë fundjavave dhe pas shkollës nëse vazhdojnë të 

testohen në ato ditë dhe ndjekin protokollet e tjera të Test and Stay. 

https://www.doe.mass.edu/covid19/on-desktop/protocols/
https://www.doe.mass.edu/covid19/on-desktop/protocols/
https://www.mass.gov/info-details/about-covid-19-testing#how-do-i-know-if-i-am-a-close-contact-of-someone-with-covid-19?-
https://www.doe.mass.edu/covid19/on-desktop/protocols/
https://www.doe.mass.edu/covid19/on-desktop/protocols/
https://www.doe.mass.edu/covid19/on-desktop/protocols/protocols.pdf
https://www.doe.mass.edu/covid19/on-desktop/protocols/protocols.pdf
https://www.doe.mass.edu/covid19/on-desktop/protocols/protocols.pdf
https://www.doe.mass.edu/covid19/on-desktop/protocols/protocols.pdf
https://www.doe.mass.edu/covid19/on-desktop/protocols/
https://www.doe.mass.edu/covid19/on-desktop/protocols/


 

9. A mund të hipin në autobusë individët që marrin pjesë në Test and Stay? 

 

Po. Individët që marrin pjesë në Test and Stay mund të marrin pjesë në të gjitha aktivitetet në 

kuadër të shkollës, përfshirë hipjen në autobus. Ata duhet të qëndrojnë të maskuar nëse nuk hanë 

ose pinë dhe mbajnë distancën 3 feet nëse është e mundur. 

  

10. Cilat lloje të testeve janë të pranueshme për protokollet e ndryshme të karantinës? 

 

Testi COVID i kërkuar në Protokollin A ose B-2 mund të jetë një test PCR ose një test i shpejtë i 

antigjenit. Çdo test i shpejtë antigjen i mbikqyrur (përfshirë testet e administruara në shtëpi me 

vëzhgim online) rezultatet e të cilit raportohen automatikisht dhe elektronikisht në shëndetin 

publik është i pranueshëm. 

 

Për të marrë pjesë në Programin Test and Stay, mund të përdoren vetëm testet BinaxNOW.  

 

Për t'u kthyer në shkollë pas zgjidhjes së simptomave në Protokollin C, kërkohet një test PCR. 

 

Shënim: Testet e amplifikimit të acidit nukleik (NAAT) janë një lloj testi PCR. Prandaj, individët 

mund të bëjnë një test NAAT sa herë që pranohet një test PCR.  

 

11. Cili është burimi kryesor që duhet të shqyrtoj për të kuptuar protokollet? 

 

Protokollet për Përgjigjen Ndaj Skenarëve të COVID-19 – Viti Shkollor 2021-22 është burimi 

kryesor në protokollet DPH/DESE për këtë vit shkollor. Ekziston gjithashtu një diagram rrjedhës 

i nivelit të lartë (high-level flowchart) që ofron një përmbledhje vizuale të përbërësve kryesorë të 

protokollit, por dokumenti i protokollit është burimi kryesor dhe gjithëpërfshirës për stafin e 

distriktit dhe shkollës. 

 

Nëse keni pyetje të tjera mbi Protokollet për Përgjigjen ndaj Skenarëve të COVID-19-Viti 

Shkollor 2021-22, mund të kontaktoni Qendrën e Ndihmës së Përgjigjes së Shpejtë të DESE në 

781-338-3500. 

https://www.doe.mass.edu/covid19/on-desktop/protocols/protocols.pdf
https://www.doe.mass.edu/covid19/on-desktop/flowcharts.pdf
https://www.doe.mass.edu/covid19/on-desktop/flowcharts.pdf

